
CEYMS COYS AZƏRBAYCAN ƏDƏBĠYYATġÜNASLARININ GÖZÜ ĠLƏ 

 
Xülasə. Modernizmin görkəmli simalarından biri olan irland yazıçısı Ceyms Coysun yaradıcılığına, onun 

əsərlərinin tədqiqinə Azərbaycan ədəbiyyatşünaslığında böyük maraq göstərilmişdir. Bunun da başlıca 

səbəbi yazıçının yaradıcılığını təhlil edərək modernizm ədəbi cərəyanının xüsusiyyətlərini aydınlaşdır-

maq, onun əsərlərini geniş oxucu kütləsinə təqdim etmək olmuşdur.  

Bu baxımdan məqalədə Ceyms Coysun yaradıcılığını tədqiq edən ədəbiyyatşünasların araşdırmaları təh-

lil olunur, onların yazıçının yaradıcılığına münasibətləri təqdim edilir. Cavidə Məmmədova, İradə Musa-

yeva, Azər Turan və Cavanşir Yusiflinin mövzu ilə bağlı yazdığı məqalələr tədqiqata cəlb edilir.  

 

Açar sözlər: modernizm, müqayisə, simvolizm, obraz, məqalə 

 

Böyük Britaniya ədəbiyyatının tədqiqatçılarından olan Cavidə Məmmədova Ceyms 

Coysun yaradıcılığını da dərindən araĢdırmıĢdır. O, C.Coysun insana tamamilə fərqli aspekt-

dən yanaĢaraq, onu hiss və düĢüncələri fonunda təsvir etməklə ədəbiyyatda yeni tip obraz ya-

ratmasına münasibət bildirərək, bu məsələ ilə bağlı vurğulamıĢdır: “Ceyms Coys ətrafda baş 

verən hadisələrin təsiri ilə insan psixikasında yaranan dəyişiklikləri, anlaşılmaz şəkildə növ-

bələşən hissləri, düşüncələri təfərrüatlarına qədər təsvir etməklə oxucuları üçün həm insan 

varlığına yeni istiqamətdən baxmaq və düşünmək imkanı yaradır, həm də onların ictimai ha-

disələrin mahiyyətini anlamalarına yardım edir” [4, s. 252]. 

Ötən əsrin əvvəllərində Azərbaycan və Ġrlandiya ədəbi mühitində mövcud olan ortaq 

xüsusiyyətləri müqayisəli Ģəkildə tədqiqata cəlb edən alim “XX yüzyılın baĢlarında Azerbay-

can ve Ġrlanda edebiyatında ulusal özgürlük düĢüncesinin sanatsal yansıması” baĢlıqlı məqalə-

sində milli istiqlaliyyətin hər iki xalq üçün böyük önəm daĢımasının bir ideologiya olaraq 

ədəbiyyata sirayət etməsini bu iki ölkənin ədəbiyyatlarında oxĢar cəhətlərin mövcudluğunun 

baĢlıca səbəbi kimi qəbul edərək C.Coysun bir çox əsərlərini C. Məmmədquluzadə, Ə. Haq-

verdiyev kimi yazarların əsərləri ilə müqayisəyə cəlb etmiĢ, bu mövzuya özünəməxsus yanaĢ-

ma tərzi nümayiĢ etdirmiĢdir [3, s. 51]. 

Cavidə Məmmədovanın qənaətincə, yazıçının əsərlərinin süjet xəttinin aparıcı istiqa-

mətlərindən biri də tarixi həqiqətlər, Ġrlandiya məsələsi olmuĢdur [4, s.253]. Müəllif yazıçının 

“Sənətkarın gənclik portreti” avtobioqrafik romanında Ġrlandiya tarixində önəmli yer tutan si-

malardan biri, Çarlz Parnelli konkret bir obraz kimi təqdim etmədən, sadəcə xəyali fonda təs-

vir edərək onun irland xalqının azadlığı yolunda göstərdiyi xidmətləri ustalıqla təsvir etməsini 

yüksək yaradıcılıq keyfiyyəti kimi qiymətləndirmiĢdir. Onun məqalələrində Vətənin taleyi, 

imperializmin məngənəsində xalqların əzilməsi məsələsi həm C.Coys, həm də C.Məmmədqu-

luzadəni narahat edən ortaq yaradıcılıq xüsusiyyəti kimi təqdim edilmiĢdir. 

O, C.Coysun “Dublinlilər” hekayələr toplusuna daxil olan bir çox əsərləri C.Məmməd-

quluzadənin “Poçt qutusu”, “Quzu”, “Usta Zeynal” və digər hekayələrlə müqayisə edərək vur-

ğulamıĢdır ki, hər iki sənətkar sosial-siyasi problemləri tam olaraq qabartmadan qəhrəmanla-

rın taleyi fonunda təsvir etməklə cəmiyyətdə hökm sürən ətalətdən və milli əsarətdən çıxıĢ 

yolu axtarmağa cəhd etmiĢdir. 

Müəllif C.Coysun “Sənətkarın gənclik portreti” romanı ilə C.Məmmədquluzadənin 

“Xatiratım” memuarını mövzu, janr və üslub baxımından fərqli olmalarına rəğmən müqayisə-

yə cəlb edərək sözügedən əsərlərdə hər iki yazarın uĢaqlıq illərini, onların hiss və həyəcanları-

nı, həyatın reallıqlarını dərk etməsini və s. təsvir etməsini ortaq xüsusiyyət olaraq göstərmiĢ-

dir. O, “C.Məmmədquluzadənin islam fanatizminə, “dindar” dinsizlərə qarşı etirazını eynilə 

C.Coysun ömrünün sonuna qədər katolik kilsəsinə olan münasibətində müşahidə etmək müm-

kündür” – deyərək onların uĢaqlıq illərindən bəri din və üzdəniraq “din xadimləri” ilə bağlı 

düĢüncələrinin təxminən eyni olduğunu vurğulamıĢdır [5, s. 267]. 

Müəllifə görə, ötən əsrin əvvəllərində həm ingilis, həm də Azərbaycan cəmiyyətində 

mövcud olan cəhalət, insanın özünün-özünə yadlaĢması, dinin mövhumat dərəcəsində qavra-

nılması məhz imperializmin acı nəticəsidir. Bu baxımdan C.Məmmədova C.Coysun “Ölülər” 

hekayəsi ilə C.Məmmədquluzadənin “Ölülər” pyesini müqayisə etmiĢ, hər iki əsərin fərqli 

janrlarda yazılmasına və fərqli süjet xəttinə malik olmasına baxmayaraq, eyni ədəbi-fəlsəfi 

mahiyyət kəsb etdiyini diqqətə çatdırmıĢdır.  

Həm C.Coysun, həm də C.Məmmədquluzadənin yaradıcılığında simvollardan istifadənin 

xüsusiyyətlərinə diqqət çəkən müəllif onların əsərlərində qorxu hissinin özünəməxsus Ģəkildə 

təsvir edilməsinin də rəmzi xarakter daĢıdığını iddia etmiĢ, bu hissi birbaĢa Z.Freydin tədqi-

qatları ilə əlaqələndirmiĢdir [3, s. 55]. Məqalədə rəng simvolizmi də Ģərh edilərək “Sənətkarın 

gənclik portreti” romanında yaĢıl rəng Ġrlandiyanın azadlıq uğrunda mübarizəsinin simvolu kimi 

təsvir edilmiĢdir. Eləcə də, onun məqalələrində coyssayağı “epifaniya” termini həm dini, həm 

də elmi aspektdən təqdim edilmiĢ, C.Coysun və C.Məmmədquluzadənin əsərlərində epifaniya 

olaraq qəbul edilən məqamlar nəzərə çatdırılaraq müqayisə edilmiĢdir [5, s. 265].  

Digər tərəfdən, hər iki yazıçının avtobioqrafik səpkidə qələmə aldıqları əsərlər vasitəsilə 

cəmiyyətdəki eyni problemləri təqdim etmələri də onun məqalələrində ortaq yaradıcılıq xüsu-

siyyəti kimi qeyd edilmiĢdir. Hər iki sənətkarın əsərlərini müqayisəli Ģəkildə təhlil edən müəl-

lif yazıçıların yazıb-yaratdıqları dövrdə istər Britaniya, istərsə də Azərbaycan mühitinin iflici 

və ya qaranlıq dünyanı xatırlatdığını vurğulamıĢdır. Bu baxımdan C.Coysun “Sənətkarın 

gənclik portreti” və C.Məmmədquluzadənin “Xatiratım” avtobioqrafik əsərlərini müqayisə 

edərək coğrafi məkan olaraq çox uzaq yerləĢsələr belə, məhz bu nöqteyi-nəzərdən hər iki 

ölkədə insan talelərinin eyniyyət təĢkil etməsi qənaətinə gəlmiĢdir [2, s. 24]. Təsadüfi deyil ki, 

sözügedən yazarlar yaĢadıqları cəmiyyəti “ölülər” aləmi, “dəli yığıncağı”, “iflic mərkəzi” ki-

mi səciyyələndirmiĢdir [5, s. 268].  

Müəllif C.Coysun “Dublinlilər” hekayələr toplusu ilə Ə.Haqverdiyevin “Marallarım” 

hekayələr toplusunu da müqayisəyə cəlb etmiĢ, hər iki əsərdə xoĢbəxt olmayan, nöqsanlarla 

dolu olan cəmiyyətin məhz düĢüncəsizlik və yanlıĢ fikirlərin nəticəsi olaraq törədiyi fikrini 

təsdiqləmiĢdir.  

Məlumdur ki, bir çox tədqiqatçılar C.Coysun “Uliss” romanında istifadə etdiyi üslub və 

dil xüsusiyyətlərinin olduqca mürəkkəb olduğunu iddia etmiĢdir. Lakin C.Məmmədova iddia 

edilən bu fikirlərlə razılaĢmamıĢ, yazıçının əsərlərini anlamaq üçün onun istifadə etdiyi sim-

volik dillə, müxtəlif kodlarla, psixoanaliz nəzəriyyəsilə tanıĢ olmağın vacibliyini vurğulamıĢ-

dır [6, s. 307].  

Yuxarıda qeyd edilənlərdən aydın olur ki, Cavidə Məmmədovanın mövzu ilə bağlı araĢ-

dırmaları öz orijinallığı ilə Azərbaycan ədəbiyyatĢünaslığı üçün böyük əhəmiyyətə malikdir.  

Ceyms Coys yaradıcılığının tədqiqatçılardan biri olan Azər Turan da özünün “Moder-

nizm dalğası” məqalələr silsiləsinə daxil olan “Ceyms Coys və Əli bəy Hüseynzadə” adlı 

araĢdırmasında Ə.Hüseynzadənin “Siyasəti-fürusət” əsərini C.Coysun “Uliss” romanı ilə bir 

çox oxĢar xüsusiyyətlərinə görə müqayisəyə cəlb etmiĢdir. Belə ki, sözügedən əsərlərin mətn-

lərinin alt qatlarında Ģüur axınının olması, hadisələrin bir gün içərisində baĢ verməsi, yəhudi 

məsələsinin ön plana çəkilməsi, bu əsərlərdə yazıçıların C.Sviftin “Qulliverin səyahəti” roma-

nının dördüncü hissəsində təsvir edilmiĢ atlar ölkəsinə eyham vurmaları müqayisə nöqteyi-nə-

zərindən diqqətə çatdırılmıĢdır. Hər iki əsərdə güzgü və ya ayna arxetipindən istifadə moder-

nizmin əlamətlərindən biri və əsərlərdəki ortaq cəhət kimi göstərilmiĢdir.  

“Uliss” və “Siyasəti-fürusət” əsərlərində hadisələrin cərəyan etdiyi məkanların da (mü-

vafiq olaraq Dublin Ģəhəri və mağara) rəmzi məna daĢıdığını vurğulayan müəllif Dublini dün-

yanın, mağaranı isə 2500 illik zamanın simvolu kimi təqdim etmiĢdir. “Uliss” in 15-ci epizo-

dunun, “Siyasəti-fürusət” əsərinin isə bütöv Ģəkildə dramaturji üslubunu ön plana çəkmiĢ 

müəllif əsərlərin istinad etdiyi mifoloji qaynaqların da eyni – Homerin “Odissey” poemasın-

dan olduğunu xüsusi olaraq göstərmiĢdir [9].  

ƏdəbiyyatĢünaslarımızdan Ġradə Musayeva da C.Coysun “Uliss” romanını tədqiqata 

cəlb edərək onun haqqında “Ceyms Coysda Dublinin Allahı olmaq iddiası...” baĢlıqlı 10 mə-

qalədən ibarət silsilə yaratmıĢ, bu silsilədən isə onun “Ceyms Coysun “Uliss” romanı və ədə-

biyyatda devrim” adlı kitabı ərsəyə gəlmiĢdir. O, “Uliss” əsəri ilə bağlı qeyd etmiĢdir: “Müəl-

lif elə bir həyat parçası seçib ədəbiyyatlaşdırdı ki, zaman və məkan yadlığı hiss etmədən ro-

mana oxucu kimi daxil olub, əsərin qəhrəmanı kimi çıxa bildik” [10].  

Romanının baĢ qəhrəmanının Ģüur olduğunu iddia edən Ġ.Musayeva əsərdə vahid süjet 

xəttinin olmamasına rəğmən, əsərin hadisələrin deyil, Ģüur axınının süjetindən ibarət olduğu-

nu vurğulayaraq, ona “Ģüur hərəkəti”nin ekspozisiyası, kuliminasiyası və finalı Ģəklində quru-

luĢ sxemi tərtib etmiĢdir. 

Sözügedən silsilədə roman həm modernizm, həm də postmodernizm nöqteyi-nəzərindən 

də təqdim edilmiĢdir. Buna baĢlıca səbəb kimi əsərin mənalandırma və yozma oyunları ilə 

zəngin olması, onların da müasir dövr üçün izah tələb etməsi göstərilmiĢdir.  

Ceyms Coysun fəlsəfi fikirlərinin Azərbaycan ədəbiyyatının Xaqani, Nəsimi, Füzuli 

kimi klassikləri ilə müqayisəyə cəlb edilməsi də müəllifin mövzuya özünəxas Ģəkildə yanaĢ-

masına dəlalət edir. Belə ki, o, Füzulinin “Leyli və Məcnun” poemasında Qeysin dünyaya gəl-

məsi, bununla da özünü əsir kimi hiss edərək fəqan etməsi hissəsini C.Coysun “Uliss” roma-

nında “Wombed in sin darkness I was too, made not begotten” [1, s. 46]: “Qaranlıq bir gü-

nah bətnindəydim mən də, vücuda gətirilməmişdən” sətirləri ilə müqayisə edərək oxĢar əla-

mətləri təqdim etmiĢdir.  

Silsilənin “Coysla Xaqanini nə birləĢdirir?” adlı ikinci məqaləsində [11] C.Coysun ro-

manındakı ölüm ilə bağlı olan düĢüncələrini Xəqani ġirvaninin “Mədain xərabələri” qəsidə-

sində [7, s. 381-384] ifadə etdiyi fikirlərlə müqayisəyə cəlb edən müəllif həm C.Coysun, həm 

də X.ġirvaninin insanın puçluğu, onun son aqibətinin eyni olduğunu təsvir etməsini onların 

yaradıcılığında ortaq cəhət kimi qəbul etmiĢdir. 

Məqalələr silsiləsində Ġ.Musayeva yazıçının simvolizmdən istifadəsini də iĢıqlandırma-

ğa çalıĢmıĢdır. Belə ki, romanda bəzi əĢya və anlayıĢların çox fərqli mənaları təqdim etdiyi, 

fərqli kontekstlərdə qabardıldığı ön plana çəkilərək “sabun” kimi adi təmizlik vasitəsinin əsər-

də “təmizlik və paklıq”, “xoĢ ovqat”, “insana əzab verən hər hansısa bir xatirənin qoxusu”, 

“ölüm”, “meyit”, “qəbiristanlıq” və s. kimi bir-birinə zidd anlamları ifadə etmək üçün əsas va-

sitə olaraq istifadəsini Ģərh etmiĢ, “Coys üslubu” anlayıĢı çərçivəsində “qəfil göz sataĢması”, 

“təsadüfi rastlaĢma”, “anidən xatırlama” və bu kimi digər məqamların, əslində, yazıçının özü 

tərəfindən qəsdən seçildiyini vurğulamıĢdır [11].  

Sözügedən silsilənin üçüncü məqaləsində [12] Ġ.Musayeva “Uliss” romanında insanın 

doğulandan məzara qədər qət etdiyi yola – “səyahətə” diqqət çəkərək yazıçının romanda cə-

hənnəm yaratmaq istədiyini iddia etmiĢ, C.Coysun bu yanaĢmasını isə o, Qurani-Kərimdə təs-

vir edilmiĢ ölüb qurtara bilməyən kafirlərlə müqayisə etmiĢdir. Blum obrazının timsalında isə 

yazıçının olum və ölüm, günah və cəza və bu kimi qavramlarla bağlı fəlsəfi düĢüncələrinin 

əks olunduğunu qeyd etmiĢdir. Belə ki, onun fikrincə, Blum obrazının nitqi sanki Hamletin 

monoloqu ilə səsləĢdiyindən ġekspirin “Olum ya ölüm” konsepsiyası C.Coysun həmin mövzu 

ilə bağlı düĢüncələri üst-üstə düĢür. 

Ġ.Musayeva silsilənin dördüncü məqaləsində [13] C.Coysun Allaha, dinə olan münasi-

bətini özünəməxsus Ģəkildə Ģərh etməyə çalıĢaraq göstərmiĢdir ki, yazıçının bu əsərində insan 

ya öz Ģüuru ilə üzbəüz qalaraq ilahi aləmlə olan münasibətini aydınlaĢdırmaq istəmiĢ, ya da 

yazıçı məsləyə ateizm nöqteyi-nəzərindən yanaĢmıĢdır. Əsəri “düĢüncələrin romanı” adlandı-

ran müəllif yazıçının novatorluğunu onun modern sənətə xas olaraq düĢüncəyə bir obraz kimi 

yanaĢsa da, bu obrazı Ģüur axınının ixtiyarına verməsində görür. 

 “Coysvarı iblislik” ifadəsindən istifadə edərək müəllif onun yaratdığı iblis obrazını 

A.F.Höte, M.Y.Lermontov, H.Cavid, M.Bulqakov kimi yazarların yaratdığı iblis obrazı ilə 

müqayisə etmiĢ və maraqlı bir nəticəyə gəlmiĢdir. Belə ki, o vurğulamıĢdır ki, yuxarıda adları 

qeyd edilən qələm ustalarının əsərlərində demək olar ki, iblis real fiziki varlıq kimi təzahür 

edərək meydanda fitnə və fəsad törədir. Halbuki C.Coysun yaratdığı iblis obrazların Ģüurların-

da onlara vəsvəsə verərək düĢüncələrini zəhərləyir. 

Silsiləsinin beĢinci yazısında [14] müəllif C.Coysun “Uliss” romanını qələmə alarkən 

subyektivlikdən tam uzaq olduğu, lakin Ġrlandiya sevgisinin bu məsələdə istisnalıq təĢkil etdi-

yi qənaətinə gəlmiĢdir.  

Ġ. Musayeva C.Coysun simvolikasını özünəməxsus Ģəkildə Ģərh edərək əsərdə alleqorik 

satirizm olduğunu qeyd etmiĢdir. Belə ki, onun fikrincə, romanda insansevərlik arxa planda 

təqdim edilir, əvəzində isə bitkisevərlər, heyvansevərlər, tarixsevərlər ön plana gətirilir. 

“Ġrlandiyanın yeni Məsihi” baĢlıqlı məqaləsində müəllif C.Coysun bu romanı qələmə al-

maqla nəinki yeni tipli ədəbi nümunələr ərsəyə gətirdiyini, həm də yeni tip oxucu kütləsi – 

“Uliss” oxucusu yaratmağa müvəffəq olduğunu nəzərə çatdırmıĢdır [15]. Eləcə də o, “Uliss” 

romanının kontekstində C.Coys üslubunda realizm, romantizm, sentimentalizm və s. Xüsusiy-

yətlərinin özünü büruzə verdiyini konkret nümunələrlə izah etmiĢdir [16].  

Silsilənin “Allahı inkar edə-edə Allaha doğru yürüyən adam – Ceyms Coys” adlanan so-

nuncu məqaləsində Ġ.Musayeva sözügedən əsəri “Modern ədəbiyyatın, postmodern estetikanın, 

yeni roman təfəkkürünün ilk nümunələrindən olan “Uliss”” Ģəklində Ģərh etmiĢdir [17].  

Ġ.Musayevanın yuxarıda təqdim etdiyimiz bu araĢdırması Azərbaycan ədəbiyyatĢünaslı-

ğında C.Coysun yaradıcılığının tədqiqi sahəsində çox böyük əhəmiyyət kəsb edir. 

C.Coysun yardıcılığına tənqidçi CavanĢir Yusifli də öz “Ceyms Coys və onun “Uliss” 

romanı” məqaləsində münasibət bildirərək yazıçının xidmətlərini T.Eliotun poeziyada və tən-

qiddə göstərdiyi xidmətlərlə müqayisə etmiĢdir. C.Yusifli "Uliss" romanın qələmə almasının 

səbəblərini ümumi və konseptual olmaqla 2 qrupa bölərək 1-ci səbəb kimi bəĢər övladının 

irrasional mahiyyətinin araĢdırılması istəyini göstərmiĢ, 2-ci səbəb kimi isə yazıçının insan 

düĢüncələrinin özəyinin axtarıĢında olması ilə əlaqələndirmiĢdir. O həm də diqqətə çatdırmıĢ-

dır ki, özünəqədərki bütün üslubları parodiya etmiĢ C.Coysun ədəbiyyat aləminə yeni nəfəs 

gətirmiĢ üslubunun özünəməxsusluğu onun ərsəyə gətirdiyi obrazlarının özlərinin-özlərinə 

çatmaq, özlərini tapmaq arzusunda əksini tapmıĢdır [18]. 

ĠĢin elmi nəticəsi: Azərbaycan ədəbiyyatında modernizm ədəbi cərəyanının mövcud ol-

ması məsələsi ədəbiyyatĢünaslar arasında daim mübahisə doğuran məsələlərdən biri olmuĢ-

dur. Bu baxımdan yuxarıda araĢdırmalarını təqdim etdiyimiz ədəbiyyatĢünaslarımızın Ceyms 

Coysun yaradıcılığını tədqiq edərək modernizmin aparıcı xüsusiyyətlərini təhlil etməsi, həmin 

xüsusiyyətlər ilə XX əsrin ilk yarısında Azərbaycan ədəbiyyatında yaranmıĢ bir çox əsərləri 

müqayisəyə cəlb edərək sözügedən cərəyanın əsas cəhətlərini bu nümunələrdə araĢdırması 

qeyd edilən mübahisəli məsələnin aydınlaĢdırılmasında böyük rol oynayır və ədəbiyyatĢünas-

lığımız üçün böyük töhfədir. 

ĠĢin elmi yeniliyi: Ceyms Coysun yaradıcılığına Azərbaycan ədəbi mühitində maraq bö-

yük olmuĢdur. Təqdim etdiyimiz bu məqalə ədəbiyyatĢünaslarımızın yazıçının yaradıcılığına, 

eləcə də onun yaradıcılığı kontekstində modernizm ədəbi cərəyanına münasibətini, onun əsərləri 

ilə ədəbi nümunələrimizi müqayisə edərək gəldikləri nəticəni ümumi Ģəkildə Ģərh edir. 

ĠĢin tətbiqi əhəmiyyəti: Fikrimizcə, təqdim olunan məqalə modernizm ədəbi cərə-yanı-

nın əsas cəhətlərinin aydınlaĢdırılması, eləcə də Azərbaycan ədəbiyyatında sözügedən cərəya-

nın xüsusiyyətlərinin araĢdırılması sahəsində istinad oluna biləcək bir mənbə kimi qəbul edilə 

bilər. 

S.A.Aliyeva 

James Joyce Through the Eyes of Azerbaijani Literary Critics 

Summary 

 

Great interest has been shown to the works of the Irish writer James Joyce, who is one of the 

prominent figures of modernism, as well as to the study of his works in Azerbaijani literary studies. 

The main reason for this was to clarify the features of the modernism literary trend by analyzing the 

writer's creativity, and presenting his works to a wide audience. 

From this point of view, the article analyzes the research of literary critics who studied James 

Joyce's work, and presents their attitude to the writer's creative activity. The articles written by Javida 

Mammadova, Irada Musayeva, Azer Turan and Javanshir Yusifli on the topic are investigated in the 

research. 

Key words: modernism, comparison, symbolism, character, article 

Джеймс Джойс глазами азербайджанских литературных критиков  

Резюме 

 

В азербайджанском литературоведении проявляется большой интерес к творчеству ирлан-

дского писателя Джеймса Джойса, одного из видных деятелей модернизма, к изучению его . 

Основной причиной этого было выяснение особенностей литературного направления модернизма 

путем анализа творчества писателя и представление его произведений широкой аудитории. 

С этой точки зрения в статье анализируются исследования литературоведов, изучавших твор-

чество Джеймса Джойса и представлено их отношение к творчеству писателя. В исследование 

включены статьи Джавиды Мамедовой, Ирады Мусаевой, Азера Турана и Джаваншира Юсифли. 

